
    ᑐᓴᒐᒃᓴᖅ 
 

 
ᖃᔨᓴᕈᑕᐅᓂᐊᖅᑐᑦ ᖃᕆᓴᐅᔭᒃᑯᑦ ᐊᖅᑰᑏᑦ ᓱᑲᓕᕆᐊᕈᓐᓇᕐᒪᖔᑕ 

ᐊᑐᕋᓱᐊᕐᓗᒋᑦ ᓄᓇᕗᒥ 
 

ᐃᖃᓗᐃᑦ, ᓄᓇᕗᑦ(ᔮᓐᓄᐊᕆ 31, 2001) - ᐃᑯᐱᒃᑐᓕᕆᔨᒃᑯᑦ ᒥᓂᔅᑕᖓᑦ ᐅᓛᔪᒃ ᐊᑭᓱᒃ 
ᑐᓴᖅᑎᑦᑎᕗᖅ ᐋᖅᑭᒃᑕᐅᓂᖏᓐᓂᒃ ᓄᓇᕗᒥ ᖃᕆᓴᐅᔭᒃᑯᑦ ᐊᖅᑯᑎᒃᓴᐃᑦ 
ᓱᑲᑦᑑᓂᖅᓴᐅᔪᓐᓇᕐᒪᖔᑕ ᐊᑐᕋᓱᐊᕐᓗᒋᑦ. 
 
ᑖᒃᑯᐊ ᖃᐅᔨᓴᕈᑎᖃᕐᓂᐊᖅᑐᑦ, ᐃᓚᖃᕐᓂᐊᖅᑐᑦ ᑭᒡᒐᖅᑐᐃᔨᖃᕐᓗᑎᒃ ᒐᕙᒪᒃᑯᓐᓂᒃ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓇᖕᒥᓂᖅ ᐱᓕᕆᕕᖃᖅᑐᓂᒃ, ᐅᓂᒃᑳᓕᐅᕐᓂᐊᖅᑐᑦ ᒥᓂᔅᑕᒧᑦ 
ᐊᑐᖅᑕᐅᔪᓐᓇᕐᒪᖔᑕ ᑕᒪᒃᑯᐊ ᓱᑲᑦᑐᒥᒃ ᐊᖅᑯᑎᑖᕈᓐᓇᕐᓂᖅ ᖃᕆᓴᐅᔭᒃᑯᑦ ᓄᓇᕗᒥ ᐊᒻᒪᓗ 
ᐅᖃᐅᔾᔨᒋᐊᕐᓗᑎᒃ ᖃᓄᖅ ᑕᒪᒃᑯᐊ ᐱᔨᑦᓯᕋᐅᑏᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᓄᓇᕗᒥᐅᓕᒫᓄᑦ. 
 
“ᖃᐅᔨᒪᒐᑦᑕ ᑕᒪᒃᑯᐊ ᓇᖕᒥᓂᖅ ᐱᓕᕆᕕᓖᑦ ᐊᖏᔪᒥᒃ ᐊᒡᕕᐊᕈᑎᖃᖃᑦᑕᕐᒪᑕ, ᑕᒪᓐᓇᓗ 
ᑭᖑᕙᕈᑕᐅᕙᒃᑐᓂ ᖃᕆᓴᐅᔭᒃᑯᑦ ᑐᓴᖅᑎᑦᓯᔾᔪᑎᒋᒐᓱᐊᖅᓱᒍ ᓄᓇᓕᖁᑎᑦᑎᓐᓄᑦ,” ᒥᓂᔅᑕ ᐊᑭᓱᒃ 
ᐅᖃᓚᐅᖅᑐᖅ.  ᐱᓕᕆᖃᑎᒌᒋᐊᖃᕋᑦᑕ ᓇᓗᓇᐃᔭᕐᓗᒋᑦ ᐱᓕᕆᐊᕆᓂᐊᖅᑕᖏᑦ ᒐᕙᒪᒃᑯᑦ 
ᐃᑲᔪᕋᓱᐊᕐᓗᒋᑦ ᑕᒪᒃᑯᐊ ᓇᖕᒥᓂᖅ ᐱᓕᕆᕕᖃᖅᑐᑦ ᐊᒡᕕᐊᕈᑎᖃᖅᐸᒃᑐᑦ.  ᐅᓪᓗᒥ 
ᑐᓴᖅᑎᑦᓯᓂᕋ ᐋᖅᑮᒐᓱᐊᖅᑐᖅ ᐊᖏᔫᓂᐊᖅᑐᓂ ᑕᒪᒃᑯᐊ ᓄᓇᕗᒥᐅᑦ ᐃᑲᔪᖅᑕᐅᔪᓐᓇᖁᓪᓗᒋᑦ 
ᓄᑖᓄᑦ ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᑐᓴᖃᑦᑕᐅᑎᓕᕆᓂᒃᑯᑦ ᐊᖑᑎᓯᒪᔪᓂᒃ ᐅᓪᓗᒥᒧᑦ, ᓲᕐᓗ 
ᐃᑲᔪᖅᑕᐅᓂᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᖃᕆᓴᐅᔭᒃᑯᑦ, ᐃᓕᓐᓂᐊᕈᓐᓇᕐᓂᖅ ᐅᖓᓯᒃᑐᒥᒃ 
ᖃᕆᓴᐅᔭᒃᑯᑦ ᐊᒻᒪᓗ ᓄᓇᓕᖕᓂ ᖃᕆᓴᐅᔭᒃᑯᑦ ᐱᕙᓪᓕᐊᑎᑦᑎᓂᖅ.” 
 
ᓄᓇᕗᒥ ᑕᒪᒃᑯᓂᖓ ᖃᐅᔨᓴᕈᑎᖃᕐᓂᐊᖅᑐᑦ ᐅᓂᒃᑳᓕᐊᖏᑦ ᐊᑐᖅᑕᐅᓂᐊᖅᑐᑦ 
ᑐᓴᖃᑎᒌᒐᓱᐊᕐᓂᒃᑯᑦ, ᒫᓐᓇᒫᖅ ᑐᓴᖅᑎᑦᓯᔾᔪᑕᐅᓚᐅᖅᑐᖅ ᑲᓇᑕᒥ ᖃᐅᔨᓴᕈᑕᐅᓂᐊᕐᓂᖓᓂᒃ.  
ᑲᓇᑕᒥ ᑎᒥᖁᑎᒋᔭᐅᔪᖅ ᐋᖅᑭᒃᓱᐃᓂᐊᖅᑐᑦ ᐸᕐᓇᒍᑕᐅᓯᒪᓂᐊᖅᑐᓂᒃ ᐊᒻᒪᓗ 
ᐅᖃᐅᔾᔨᒋᐊᕆᓗᑎᒃ ᒐᕙᒪᑐᖃᒃᑯᓐᓂᒃ ᖃᓄᖅ ᑕᒪᒃᑯᐊ ᓱᑲᑦᑐᒥᒃ ᖃᕆᓴᐅᔭᒃᑯᑦ ᐊᖅᑯᑎ 
ᖃᕈᓐᓇᕐᓂᖅ ᐊᑐᖅᑕᐅᑦᓯᐊᕈᓐᓇᕐᒪᖔᑦᑕ ᓇᖕᒥᓂᖅ ᐱᓕᕆᕕᖃᖅᑐᓄᑦ ᐊᒻᒪᓗ ᐃᓄᖕᓄᑦ 
ᓄᓇᖃᖅᑐᓄᑦ ᑲᓇᑕᓕᒫᒥ ᐊᕐᕌᒍᐊᓂ 2004. 
 
“ᖁᕕᐊᓱᒻᒪᕆᓚᐅᖅᐳᖓ ᑕᑯᒋᐊᒃᓴᖅ ᐋᑕᒥ ᐃᑦᑐᐊᑦᓯᐊᖅ, ᐊᖓᔪᖅᑳᖓᑦ ᓄᓇᕗᒥ 
ᖃᕆᓴᐅᔭᖃᖅᑎᑦᑎᔩᑦ, ᑕᐃᔭᐅᓂᖓᓂᒃ ᐃᓚᒋᔭᐅᓂᐊᕐᓗᓂ 35-ᓄᑦ ᑲᓇᑕᒥ ᐊᖅᑯᑎᒃᓴᓂᒃ 
ᖃᐅᔨᓴᖅᑎᐅᓂᐊᖅᑐᓄᑦ,” ᒥᓂᔅᑕ ᐊᑭᓱᒃ ᐅᖃᓚᐅᖅᐳᖅ.  “ᓯᕗᓕᐅᖅᑎᐅᓂᖓ 
ᐱᕙᓪᓕᐊᑎᑕᐅᓂᖏᓐᓄᑦ ᖃᕆᓴᐅᔭᓕᕆᔾᔪᑏᑦ ᓄᓇᕗᒥ ᐊᒥᓱᓄᑦ ᐃᓕᑕᕆᔭᐅᓯᒪᖕᒪᑦ ᐊᒻᒪᓗ 
ᑖᓐᓇ ᑭᒡᒐᖅᑐᐃᔨᑦᓯᐊᕙᐅᓂᐊᖅᑐᖅ ᓄᓇᕗᒥᐅᓕᒫᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ.” 

ᑲᑎᒪᔨᐅᖃᑕᐅᔪᑦ ᑖᒃᑯᓄᖓ ᖃᐅᔨᓴᐃᓂᐊᖅᑐᓄᑦ ᑐᓴᖅᑎᑦᑎᔾᔪᑕᐅᓂᐊᖅᑐᑦ ᒫᓐᓇᒫᖅ.  ᑖᒃᑯᐊ 
ᖃᐅᔨᓴᐃᓂᐊᖅᑐᑦ ᓂᕆᐅᒋᔭᐅᕗᑦ ᒫᓐᓇᑲᐅᑎᒋ ᑲᑎᒪᓂᐊᕐᓂᖏᓐᓂᒃ ᐋᖅᑭᒃᓱᐃᓂᐊᕐᓗᑎᒃ 
ᑐᓐᓂᐅᑎᒃᓴᖏᓐᓂᒃ ᓄᓇᕗ ᑖᒃᑯᓄᖓ ᑲᓇᑕᒥ ᐊᖅᑯᑎᒃᓴᓂᒃ ᖃᐅᔨᓴᕈᑎᖃᖅᑐᓄᑦ ᕕᕝᕗᐊᕆᒥ. 
 
ᑐᑭᓯᒋᐊᕈᑎᖃᒃᑲᓐᓂᕈᒪᒍᕕᑦ ᑖᒃᑯᓂᖓ ᑲᓇᑕᒥ ᖃᕆᓴᐅᔭᒃᑯᑦ ᐊᖅᑯᑎᒃᓴᓂᒃ ᖃᐅᔨᓴᖅᑎᐅᔪᓂᒃ 
ᐅᕗᖓ ᖃᐅᔨᒋᐊᕈᓐᓇᖅᐳᑎᑦ: http://broadband.gc.ca 
 

-30- 
 
 
ᑐᑭᓯᒋᐊᕈᑎᒃᓴᖃᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᑦ: 
 
ᕕᓐᑎ ᕼᐊᓗᓇᓐ 
ᐊᐅᓚᑦᑎᔨ, ᑐᓴᖃᑦᑕᐅᑎᓕᕆᓂᕐᒧᑦ ᐸᕐᓇᐃᒍᑎᖃᕐᓂᕐᒧᓪᓗ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: 975-6000 
ᓱᑲᑦᑐᒃᑯ: 975-6099 
ᖃᕆᓴᐅᔭᒃᑯᑦ: whalonen@gov.nu.ca         


